
ТАЛАБАЛАРДА АНАЛИТИК ТАФАККУРНИ РИВОЖЛАНТИРИШ
ТЕХНОЛОГИЯСИ
Ўзбекистон халқаро ислом академияси профессори, п.ф.д.
М.М.Мирқосимова
Аннотация: Мақолада тафаккур турларидан аналитик тафаккурнинг мазмун
моҳияти ёритилиб, талабаларда воқеликни анализ, синтез қилиш, маълумотлар туплаш,
умумлаштириш ва янги қирраларини топишга интилиш, ўз қарашларини далиллаш каби
фаолиятга йўллаш кўникмасини шакллантириш зарурати илмий асосланган.
Таянч сўзлар: таълим ва тарбия жараёни,метод,дебатлар,методик талаблар,
таълим ва тарбия самарадорлиги, бахс-мунозара,мустақил фикр.
Аннотирование: В статье изложены содержание и методические требования к
использованию метода «дискуссии» в процессе обучения и воспитания, в основе которого
лежит значение метода в обеспечении эффективности образования.
Ключевые слова: учебно-методический процесс, методика, дискуссия,
методические требования, эффективность преподавания и обучения, дискуссия,
самостоятельное мышление.
Annotation: The article describes the content and methodological requirements for the use
of the method of "debate" in the process of education and upbringing. It is based on the importance
of the method in ensuring the effectiveness of education.
Keywords: teaching and learning process, method, debates, methodological requirements,
effectiveness of teaching and learning, debate, independent thinking.
Тафаккур илмий муаммо сифтида қадимдан файласуфларнинггина эмас
рухшуносларнинг ҳам тадқиқотларида ўрганилган. Файласуф Рене Декартнинг
ғоясига кўра фикрлаш инсоннинг бу оламда мавжудлиги белгисидир.
“Фикрлаяпман, демак, мавжудман”,- деб ёзган эди у. Психологларнинг
таъкидлашларича, тафаккур одатда муаммодан, саволдан, тушунмаслик ёки
зиддиятларни хал қилишга интилишдан бошланади. Бошқача қилиб айтганда
тафаккур ана шундай вазиятларда ҳаракатга келади. Муаммоли вазиятда. билиш
сари интилиш кучайганда у фаоллашади. Шу сабабдан олимлар тафаккурни
ҳаракатдаги фикр сифатида ўрганадилар. Зотан ҳаракат тафаккурнинг яшаш
шаклидир.
Бу
ҳаракат
алоҳидаликдан
умумийликка.умумийликдан
эса
алоҳидаликка интилиш шаклида намоён бўлади.

Психолог А.В.Петровский: “Тафаккур муҳим бир янгилик қидириш ва
очишдан иборат нутқ билан чамбарчас боғлиқ психик ва социал-сабабий
жараёндир...тафаккур воқеликни анализ ва синтез қилишда уни бевосита
умумлаштириб акс эттириш жараёнидир”,-деб (1:14.) изохласа, Э.Ғозиев тафаккур
нафақат психологиянинг балки мантиқ, фалсафа хатто кибернетиканинг ҳам
тадқиқот объектига айланганлигини, фақат бу фанлар доирасида тафаккур илмий
муаммоларга боғлиқ жиҳатлардан
тадқиқ этилишини таъкидлаган. (2:13.)
Олимнинг фикрича, тафаккур бир-бири билан чамбарчас боғланган хотира, диққат,
тасаввур, идрок каби бошқа руҳий жараёнлар билан уйғунликда юзага келади.
Психологлар тафаккур операцияларини анализ ва синтез, таққослаш,
абстракциялаш, умумлаштириш, конкретлаштириш, таснифлаш, тизимлаш каби
турларга ажратадилар.
Тафаккур кўринишлари орасида шахс эрудицияси ва интеллектини
оширишдаги самарадорлигига кўра алоҳида ажралиб турадиган тури бу аналитик
тафаккур ҳисобланади. Аналитик тафаккур ёрдамида ўрганилаётган объектга турли
тарафдан ёндашиш,унинг ички ва ташқи алоқаларини комплекс ҳолда текшириш
имконияти ҳамда бир тўхтамга келиш тақазо этилади. Ана шундай фикрлаш
салоҳиятига эга одамларни қадимги Юнонистонда аналитиклар деб номлаганлар.
“Фалсафа.Қомусий луғат”да “аналитика” атамаси таҳлил қилиш, муҳокама,
исботлаш санъати сифатида изоҳланади.(3:25.) Аналитика атамаси илк бор
Аристотель томонидан мантиқий таҳлил техникасига берилган ном сифатида
қўлланган. Унинг “Аналитика” номли асарида фикрлашнинг бу йўсинига тааллуқли
икки жиҳат: мураккаб бутунликка эга бўлган объектни дастлаб оддий қисмларга
ажратиш ва уларни текшириш асносида тафаккур юритишнинг мураккаблашиб
боришига эътибор қаратилади.
Немис файласуфи Иммануил Кант аналитикани инсоннинг англаш
қобилияти деб атаб, “Соф онг танқиди” асарида биринчи бўлиб билиш жараёнини
аналитик ва ситетик фикрлаш сингари икки босқичга ажратишни таклиф этди.(200.)
Аналитик фалсафанинг рамзий отаси Г.Фреге аналитик фалсафада тил илмий
тадқиқот олиб бориш ва унинг натижаларини ифодалаш воситасигина эмас, балки
фалсафий тахлилнинг предмети ҳам ҳисобланади,деб таъкидлайди. (144.) Аналитик
фалсафа ўзга фалсафий услублардан ўз ғояларини умумий матн орқали эмас, балки
алоҳида гап орқали ифодалашига кўра ажралиб туради. Файласуф-аналитик фикр
ва ундаги гапларнинг аниқ маъно ташишига мантиқий боғланишли бўлишига,
аниқлигига жиддий эътибор қаратади.Шунинг учун ҳам талабалар фикрлаш
салоҳиятини ривожлантириш, уларни мустақил фикр кишиси қилиб тарбиялаш
қаторида нутқини ўстириш, тилни ўргатиш ҳамиша долзарб масала бўлиб
келмоқда.
Олий таълимда талабаларни аналитик фаолиятга йўллаш ва бу фаолиятни
ривожлантиришда мантиқий, танқидий ва аналитик фикрлаш малакасини
шакллантириш шахс сифатида ривожланишларининг динамик асосларини ташкил
этади. Зотан, аналитик услубда фикрлаш ҳар қандай масала юзасидан чуқур,
атрофлича мантиқли фикр юритиш билан бирга чиқарилган хулосанинг

исботланган бўлиши жихатидан ажралиб туради. Демак,талабаларни аналитик
фаолиятга йўллашда ўзига хос ёндашув, қарашни аниқ, мантиқли, ифодали баён
этиш ҳамда асослашга ўргатиш муҳим аҳамиятга эга. Ҳар бир одамнинг тафаккур
даражаси ҳам билимлар турфалиги натижасида аналитик тафаккур ўзига хос
қарашларни юзага чиқишига имкон беради. Шунинг учун ҳам ХХ асрнинг
ўрталаридан бошлаб Ғарб мамлакатлари педагогик амалиётида аналитик
тафаккурни ривожлантиришга алоҳида эътибор қаратила бошланган.
Аналитик тафаккур мантиқий тафаккур хусусиятларини ҳам қамраб олиши,
тафаккур суръатининг тезлиги, масалага турли жиҳатлардан ёндашишни талаб
этиши, қамровлилиги, муаммонинг асосланган ечимини топиш сингари жиҳатлари
билан устуворлик қилади. Бундай тафаккур эгаси масаланинг асл моҳиятини
англаш, унинг сабаб-оқибатларини тушуниш, керакли қарорга кела билиш
қобилиятига ҳам эга бўлади. Аналитик тафаккур янги ахборот излаб топиш,уни
ўрганиб, тизимга солиш, таққослаш, бахолаш, мантиқий фикрлаш, далилларга
таяниш, мавжуд ахборотларга танқидий қарай олиш, олинган маълумотлар асосида
тўғри тўхтамга келиш имконини беради. Бинобарин,тараққиётнинг ҳозирги
даражаси ҳар қандай касб эгасидан ўхшатиш, қиёслаш, қисмларга ажратиш,
умумлаштириш, тизимлаш, моделлаштириш, таснифлаш, мўлжал қилиш орқали
ўз фаолиятини режалаштиришни талаб қилади. Санаб ўтилган сифатларнинг қарор
топиши эса талабаларда яхлит ахборот маданияти ҳамда замонавий, гуманистик
дунёқарашни шаклланишида асос вазифасини ўтайди.
Хўш, қай йўсинда иш олиб борилса, талабаларда аналитик тафаккурни
шакллантириш ва ривожлантириш самара беради?
1. Аналитик тафаккурни шакллантириш бевосита талабаларнинг амалий
мутахассислик фаолиятига боғлаб фанлараро интеграция асосида касбий амалиётда
кўп учрайдиган муаммоларни ечишга қаратилган бўлса;
2. Бу жараён самарали якунланишини кафолатлайдиган илғор таълим
методларидан, усул ва воситалардан, инновацион технологиялардан фойдаланиш
орқали;
3. Касбий бахслар ташкил этиш, аналитик тренинглар ўтказиш,илмий тадқиқот
лойиҳаларига жалб этиш ;
4. Талабаларнинг аналитик фикрлаш механизмини ўзлаштиришлари учун
педагогик шарт-шароит яратиш, хилма-хил ўқув топшириқлари ва вазиятли
кейслардан унумли фойдаланиш.
Талабалар аналитик фаолиятини ривожлантириш асосида ўз қобилиятини
баҳолаш, ютуқларини тахлил қилишга интилиш, фанга доир компетентлик
даражасини ошириш имконига эга бўладилар. Бу эса таълим натижаларини
прогнозлашга шароит яратади. Биз талабаларни аналитик фаолиятга тайёрлашда
қуйидаги амалий компонентларга устуворлик беришни тавсия қиламиз : қадриятли
мотивацион, рефлексив – баҳоловчи, фаолиятга доир, когнитив компонентлар.
Қадриятли-мотивацион
компонент
талабаларда вазифаларни аниқ
белгилаш, тўпланган материаллар ва ахборотдан самарали фойдалана олиш
лаёқатини шакллантиришни кўзда тутади.

Рефлексив-баҳоловчи компонент талабаларда эмоционал-интеллект ва
баҳолаш-аксиологик қобилиятни ривожлантиришга таъсир кўрсатади.
Фаолиятга йўналтирилган компонент маълумотларни тизимлаштириш,
яхлитлаш, уларнинг ўзига хос қирраларини топиш ва ўз қарашларини исботлаш
орқали оддий қарашлардан илмий концепция яратишгача бўлган фаолият
лаёқатларини шакллантиришни назарда тутади.
Когнитив
компонент
эса
ҳаётий,
илмий,
фалсафий
хулосалар
ясаш,тафаккурий юксалиш, амалий кўникмалар ҳосил қилиш лаёқатларини
шакллантиришни ўз ичига олади.

O’YIN VOSITASIDA TARBIYALANUVCHILARDA DO’STONA
MUNOSABATLARNI SHAKLLANTIRISH
Kuranova Ismigul Xolmurod qizi
Annotatsiya: Maqolada maktabgacha talim muassasalaridagi talim va tarbiya
jarayonida oyinlardan foydalanish orqali bolalarda dostlik, hamjihatlik, bir-biriga gamxorlik
tuygularini shakllantirish samaradorligini oshirish haqida soz boradi.
Kalit sozlar: oyin, maktabgacha talim muassasalari tarbiyalanuvchilari, oyin
turlari, ijodiy oyin, qoidali oyin, rolli oyin, oyinni olib borish jarayoni.

ФОРМИРОВАНИЕ У ВОСПИТАННИКОВ ДРУЖЕСКИХ ОТНОШЕНИЙ
ПОСРЕДСТВОМ ИГРЫ
Аннотация: в статье говорится о повышении эффективности формирования у
детей чувств дружбы, солидарности и заботливости по отношению друг к другу через
применение игр в учебно-воспитательном процессе в дошкольных образовательных
учреждениях.

